
F’Nofs ir-Randan 

L-Ewwel Ġimgħa tax-Xahar 

Ninsabu diġà fit-tielet Ħadd tar-Randan. F’kelma waħda għandna nofs ir-

Randan ġewwa. Tajjeb li nsaqsi lili nnifsi u nara ftit kif għext dawn il-jiem ta’ 

grazzja li l-Mulej għoġbu jagħtini. Iż-żmien jgħaddi u ma jistenna lil ħadd... 

jgħaddi kemm jekk napprofittaw minnu biex nersqu lejn Alla, kif ukoll jekk 

ma napprofittawx minnu. Huwa importanti ħafna li niftakru li dan iż-żmien li 

qed jislifna l-Mulej irridu ninvestuh mhux biss fl-affarijiet materjali, bħal ma  

huma x-xogħol, id-divertiment u ħwejjeġ oħra, iżda jeħtieġ ukoll li naħsbu fil-

ħwejjeġ spiritwali. Tajjeb li nsaqsu lilna nfusna jekk aħniex mexjin lejn Alla li 

ħalaqna jew lejn l-allat li ħlaqna aħna. 
 

Ma hemm ebda dubju li din il-ġimgħa tal-eżerċizzi kienet ġimgħa ta’ grazzja 

kbira għall-parroċċa tagħna. Alla ġie jżurna permezz ta’ saċerdot twajjeb u 

spiritwali li nqeda bil-kelma t’Alla biex jagħtina kelma ta’ faraġ u kuraġġ. 

Kien hemm numru sabiħ ta’ nies li taw dik is-siegħa kuljum lill-Mulej u 

nemmen li żgur il-Mulej tahom ħafna dawl fuq ħajjithom. Iżda kien hemm 

oħrajn li sfortunatament m’għarfux iż-żjara li saritilhom u baqgħu aljenati fil-

ħajja tagħhom tas-soltu. Ħassewha iebsa li minn 24 siegħa kuljum, għal ħames 

t’ijiem, jagħtu siegħa waħda kuljum u jiġu jisimgħu x’irid Alla minnhom. Xi 

kultant nibża’ li jgħodd il-kliem li qrajna f’wieħed mill-Vanġeli tal-quddies ta’ 

din il-ġimgħa dwar l-istorja ta’ Lazzru u l-għani. Il-Vanġelu jispiċċa: “Jekk 

ma jisimgħux lil Mose u lill-Profeti, anqas jekk iqum xi ħadd mill-imwiet ma 

jġagħalhom jemmnu.” 
 

Nagħmel stedina lil dawk li baqgħu lura biex jagħmlu dak kollu possibli biex 

f’dawn il-jiem li fadal mir-Randan japprofittaw minnu kemm jistgħu. 

Nhar il-Ġimgħa hija l-ewwel Ġimgħa tax-xahar. Tajjeb li nersqu lejn il-qrar u t-

tqarbin. Il-Ħamis u l-Ġimgħa jkollna konfessuri barranin għall-qrar. Huwa jum 

ta’ adorazzjoni, tajjeb li nsibu ftit ħin u niġu naduraw lil Ġesù Ewkaristija.  

tel. 21556073-21550816; mob. 99832376; email. slawrenzparish@onvol.net 

Minn għada t-Tnejn, il-quddiesa ta’ filgħaxija tibda toħroġ fis-7.00pm. Fis-

6.30pm ikollna r-Rużarju u barka sagramentali. 
 

Nhar it-Tlieta nerġgħu nibdew il-gruppi tal-Lectio Divina. Niltaqgħu Ũ-Ũewġ 

gruppi flimkien fit-7.45pm fiċ-Ċentru Parrokkjali.  

Bdil fil-Ħin 

F’isem il-kumitat tal-festa ta’ barra nixtieq 

nirringrazzjakom tal-offerti li għamiltu fil-

ġabra li saret bieb bieb. Is-somma li 

nġabret kienet ta’ €2,335. Is-superjuri tas-

Seminarju jirringrazzjawkom tal-offerti li 

għamiltu waqt il-ġabra li saret fil-jiem tal-

eżerċizzi. Il-ġabra kienet ta’ €461.71c. 

Grazzi mill-qalb tal-ġenerożità tagħkom.  

Grazzi tal-Offerti 

Jum ta’ Volontarjat 
Nhar is-Sibt 2 ta’ April ser nagħmlu jum ta’ xogħol volontarju fid-Dar tat-tfal 

ġewwa Santa Venera, il-Ħamrun. Huma mistiedna kemm irġiel u nisa. Nitilqu 

mal-vapur tas-6.45am u niġu lura mal-vapur tat-3.00pm. Ejjew inkitbu fl-Uffiċċju 

Parrokkjali. Ejjew insumu mill-ħin tagħna u nsarfuh f’karità.  

Live-in għaż-Żgħażagħ 

Bejn l-1u t-3 ta’ April ser isir live-in għaż-żgħażagħ immexxi minn Fr. Charles. 

Nagħmlu appell liż-żgħażagħ kollha 

sabiex tul dan ir-Randan iħallu ftit spazju 

għall-Mulej u għall-ħbiberija ta’ 

bejniethom. Kellmu malajr lil Fr. Charles 

u tħallux għall-aħħar.  

It -Tnejn 28 taô Marzu 

Għal ruħ Pietru Farrugia 

Għal ruħ Pawlu, Marija u Grace Galea 

ANNIVERSARJU 

GĦAL RUĦ PAĊJENZA HABER  
 

It -Tlieta 29 taô Marzu 

Għal ruħ Ġużepp Cassar 

Għall-erwieħ tal-purgatorju 

Għall-erwieħ tal-familja Vella Cauchi  
 

L-Erbgǩa 30 taô Marzu 

Għal ruħ Marianna Borg (L 35) 

Għal ruħ Wenzu u Ġolina Formosa 

Għal ruħ Mons. Ġużepp Piscopo 
 

Il -Ǩamis 31 taô Marzu 

Għal ruħ Kroċefissa Caruana 

Għal ruħ Wenzu Grima F 

Għal ruħ Ġużepp u Marija Formosa 
 

Il -Ǣimgǩa 1 taô April  

Għal ruħ Ġużepp Cauchi C 

Għal ruħ Wiġi Cauchi C (Leg 45) 

ANNIVERSARJU (LEG 45) 

GĦAL RUĦ LUIGI CAUCHI 
 

Is-Sibt 2 taô April  

Għal ruħ Girgor u Lorenza Cassar 
Għall-erwieħ tal-familja Scicluna 

ANNIVERSARJU 

GĦAL RUĦ LORENZA CASSAR 

Matul din il-Ġimgħa nitolbu: 

Applikazzjoni fl-Iskejjel Sekondarji tal-Knisja 

Il-ġenituri/kustodji tal-istudenti ta’ Year 6 li 
jattendu fl-iskejjel Primarji tal-istat u jixtiequ 

jdaħħlu lil uliedhom f’dawn l-iskejjel, imorru 

jirreġistraw lil uliedhom subien fis-Seminarju 

u l-bniet fil-konservatorju tal-isqof nhar il-5 u 
6 ta’ April mid-9.00am sal-11.30am. Għal 

iktar informazzjoni se ssir laqgħa nhar l-

Erbgħa 30 ta’ Marzu 2011 għas-subien fis-sala 
tad-Dar Ċentrali tal-Azzjoni Kattolika fid-

9.00am u għall-bniet il-laqgħa se tkun fl-

Iskola tal-Konservatorju tal-isqof fis-6.00pm. 


